Paula Kasares Corrales andreak galdera egin du 2012 Batzorde antolatzaile eta zientifikoaren lanei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko azaroaren 8ko 107. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Paula Kasares Corrales andreak galdera egin du 2012 Batzorde antolatzaileak eta zientifikoak urte honetan eginiko lanei eta hurrengo seihilekorako lan programari buruz (PES-654). Hona hemen Vianako Printzea Erakundea–Kultura eta Turismo Departamentuko kontseilariaren erantzuna:

Batzorde antolatzaileak 2009ko urtarrilaren 13an egin zuen lehen bilera. Batzorde zientifikoa, berriz, 2009ko ekainaren 2an eratu zen. 

Lehen urte honetan, bi batzorde horiek egin dutena izan da, batez ere, hasierako eztabaida gauzatzea, 1212ko eta 1512ko gertakariak ospatzeko 2012an eginen diren ekintzen ardatz izanen den testuinguru historikoari buruz, eta, bereziki, gertakari horiek izan ziren garaian Europan zegoen testuinguruarekin izan zuen loturari buruz. Hori dela eta, erabaki da nazioarteko kongresu bat antolatzea, Nafarroako Erresumaren konkista eta Espainiako Monarkiara gehitzea kokatzeko Europako potentziek XVI. mendean abian jarritako bateratze-prozesuen barruan.

Era berean, batzorde zientifikoak zenbait jarduera koordinatu ditu, artxibategiekin, erakusketekin, argitalpenekin, kongresuekin eta abarrekin zerikusia dutenak.

Azkenik, batzordeak eskatu dio Nafarroako Gobernuari zabal ditzan 2011tik aurrera egiten diren jarduerak, eta irudi komun bat gara dezan gertakari hauen inguruan egiten diren ekitaldietarako.

Beraz, hurrengo seihilekoan eginen diren jarduerak bideratuko dira jada zehazturik dauden ekintzak garatzera, bai eta 2012ari begira sor daitezkeen bestelako proposamenak aztertzera ere.

Hori igortzen dizut Nafarroako Parlamentuko Erregelamenduaren 14. artikuluan xedatutakoa betetzeko.

